Гражданаӧс аварийнӧй оланінысь мӧдлаӧ овмӧдӧм кузя уджтасъяс збыльмӧдӧм вылӧ Коми Республикалы содтӧд 157,1 миллион шайт сетас Оланін да коммунальнӧй овмӧс выльмӧдӧмлы отсӧг сетан федеральнӧй фонд.

Коми Республикаса архитектура, стрӧитчӧм да коммунальнӧй овмӧс министерстволӧн юӧр серти, 151,9 миллион шайт лоӧ сетӧма сы вылӧ, медым эштӧдны 2011 вося уджтаслысь мероприятиеяс, 5,2 миллион шайт лоӧ вуджӧдӧма 2012 вося кык уджтасысь ӧти уджтас збыльмӧдӧм вылӧ. Артыштӧма, мый 2012 во помӧдз уджтасъяс серти республикаын выль оланін вичмас аварийнӧйӧн лыддьӧм уна патераа 83 керкаын олысь 1082 мортлы.

2008 восянь Канму корпорацияӧн — Оланін да коммунальнӧй овмӧс (ОКО) выльмӧдӧмлы отсӧг сетан фондӧн ошкӧма квайт заявка сы вылӧ, медым сетны сьӧмӧн отсӧг гражданаӧс аварийнӧй оланін фондысь мӧдлаӧ овмӧдӧм вылӧ. ОКО фондысь республикаса уджтасъяс сьӧмӧн могмӧдӧм вылӧ ставнас артыштӧма 1,048 миллиард шайт. Сьӧмӧн могмӧдан ӧтувъя мындаыс — 1,404 миллиард шайт. Уджтасъясӧн артыштӧма мӧдлаӧ овмӧдны 3565 гражданаӧс аварийнӧй уна патераа 309 керкаысь.

*** Федеральнӧй оланпастэчас серти гражданаӧс аварийнӧй оланінысь мӧдлаӧ овмӧдан уджтасъяс збыльмӧдӧм вылӧ 2011 да 2012 воясын ОКО федеральнӧй фондысь артыштӧма сьӧмсӧ  0,68 %, Коми Республикаса ӧтувтӧм сьӧмкудйысь пайыс — 29,32 %.

